
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
স্বৰ্গীয় রাজা দীনেন্দ্রনারায়ণ রায় 5gክሠ” ዓ
হয়, সেই সময়ে সুবৰ্ণ বণিক মহাজন লক্ষ্মীকান্ত ধর। মহাশয় স্বতঃপ্ৰবৃত্ত হইয়া বুক ঠুকিয়া লর্ড ক্লাইবকে অর্থ সরবরাহ করিয়াছিলেন। প্ৰথম মহারাষ্ট্র যুদ্ধের সময়েও তিনি ইষ্ট ইণ্ডিয়া কোম্পানীকে নয় লক্ষ টাকা সাহায্য করিয়াছিলেন এবং তঁাহারা ধন্যবাদ-সহকারে সেই দান গ্রহণও করিয়াছিলেন। লর্ড ক্লাইভ ও ওয়ারেণ হেষ্টিংসের সহিত তাহার বিশেষ হৃদ্যতা ছিল। লক্ষ্মীকান্ত প্ৰত্যুপকার-লাভের আশায় যে ইংরেজ বণিক দিগকে অর্থসাহায্য করিতেন ইহা নহে ; তিনি উহাদের প্রতি অকপট অনুরাগ ও সৌহাৰ্দাবশেই উহাদিগকে মুক্তহস্তে অৰ্থ সরবরাহ করিতেন । এইজন্য যখন ইষ্ট ইণ্ডিয়া কোম্পানী কৃতজ্ঞতাস্বরূপ তাহাকে মহারাজা উপাধি প্ৰদান করিতে উদ্যত হন, সেই সময়ে তিনি বলেন-আমি উহা গ্ৰহণ করিব না । কিন্তু যখন এই উপাধি তাহাকে গ্ৰহণ করিবার জন্য পুনঃ পুনঃ অনুরোধ করা হইল, তখন তিনি বলিলেন,- এই উপাধি আমার দৌহিত্ৰ শ্ৰীমান সুখময় রায়কে দেওয়া হউক । ইষ্ট ইণ্ডিয়া কোম্পানী তদনুসারে তাহার দৌহিত্রকে মহারাজা, বাহাদুর উপাধিতে ভূষিত করিয়াছিলেন।
লক্ষ্মীকান্তের নিকট যে ইষ্ট ইণ্ডিয়া কোম্পানী কেবল অর্থ গ্রহণ, করিতেন তাহা নহে, বিশ্বাসভাজন কৰ্ম্মী লোকের প্রয়োজন হইলেও তাহারা উহার নিকট যাইতেন। তিনিই নবকৃষ্ণকে লর্ড ক্লাইভের মুন্সী করিয়া দিয়াছিলেন। মুন্সী নবকৃষ্ণ প্ৰথমে লক্ষ্মীকান্তেরই মুন্সী ছিলেন। এই নবকৃষ্ণ পরে বিপুল অর্থের অধীশ্বর হন ও রাজা উপাধি লাভ করেন। ইনিই শোভাবাজার-রাজবংশের প্রতিষ্ঠাতা । লক্ষ্মীকান্তের মৃত্যু হইলে সকল শ্রেণীর লোক দুঃখে অভিভূত হইয়াছিল এবং কোম্পানী একজন অকপট ও বিশ্বাসভাজন বন্ধু হারাইয়াছিলেন।
মহারাজা সুখময় রায় বাহাদুর
লক্ষ্মীকান্তের পুত্রসন্তান ছিল না ; তঁাহার পার্বতী নামী একটী কন্যা

		 এই পাতা শেষ সম্পাদিত হয়েছে ০৭:১৩টার সময়, ২৬ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

